
ᔨᐊᓂᕗ ᒪᓂᒃ-ᒍᐊᑦᑭᓐ ᑎᒃᑯᐊᑕᐅᕗᖅ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᓄᑦ 
ᑲᒪᔨᒻᒪᕆᐅᑉ ᐃᓂᖓᓃᑫᓐᓇᓂᐊᕐᑎᓗᒍ 

 
ᑰᑦᔪᐊᒥᑦ, ᔫᓂ 20, 2022-ᒥ – ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐅᐱᒍᓱᑦᓱᑎᒃ ᑐᓴᕐᑕᐅᖁᔨᕗᑦ ᔨᐊᓂᕗ 
ᒪᓂᒃ-ᒍᐊᑦᑭᓐ ᑎᒃᑯᐊᑕᐅᓂᖓᓂᒃ, ᑲᒪᔨᒻᒪᕆᐅᑉ ᐃᓗᓯᓕᕆᕕᒻᒥ ᐃᓂᖓᓃᑫᓐᓇᓂᐊᕐᑎᓗᒍ.  
 
ᔨᐊᓂᕗ ᒪᓂᒃ-ᒍᐊᑦᑭᓐ ᐃᓕᓴᕐᓯᒪᔪᖅ Social Sciences at John Abbott College ᐃᓕᓐᓂᐊᕕᒻᒪᕆᒻᒥ 
ᒪᓐᑐᕆᐊᓪᒦᑦᑐᒥ ᐃᓕᓴᕐᓯᒪᑦᓱᓂᓗ Sociology at Concordia University ᐃᓕᓐᓂᐊᕕᕐᔪᐊᒥ. 2011-ᒥᑦ 
2015-ᒧᑦ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐊᓪᓚᕕᖁᑎᖓᓂ ᐃᓄᐃᑦ ᐃᓪᓕᕆᔭᖏᓐᓂᒃ 
ᐱᓇᓱᐊᓲᖏᓐᓂᓗ ᑐᑭᒧᐊᑦᑎᓯᔨᐅᓯᒪᔪᖅ, ᓂᕈᐊᕐᑕᐅᓚᐅᕋᓂ ᐊᖓᔪᕐᖄᑉ ᐃᓂᖓᓄᑦ ᑲᑎᕕᒃ ᓄᓇᓕᓕᒫᑦ 
ᑲᕙᒪᖓᓄᑦ ᒪᕐᕉᓂ ᐅᖓᓕᕇᑦᑑᓂᒃ ᓂᕈᐊᕐᑕᐅᓯᒪᕕᒋᔭᒥᓃᑦᓱᓂ.  
 
ᓲᓕ ᒍᐃᑦ-ᑐᐳᐃ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐊᖓᔪᕐᖄᖓ, ᐅᖃᕐᑐᕕᓂᖅ: “ᑐᖕᖓᓱᑦᑎᓯᕗᒍᑦ ᔨᐊᓂᕗ 
ᒪᓂᒃ-ᒍᐊᑦᑭᓐᒥᒃ ᑲᒪᔨᒻᒪᕆᐅᑉ ᐃᓂᖓᓃᑫᓐᓇᓂᐊᕐᑎᓗᒍ ᐅᑎᑦᓯᐊᓂᖓᓄᓪᓗ ᓄᓇᕕᒻᒥ ᐃᓗᓯᓕᕆᓂᕐᒧᑦ 
ᑲᑎᒪᔨᓄᑦ ᐱᕙᓪᓕᐊᑎᑦᓯᓂᐊᕐᓗᓂ ᓄᓇᕕᒻᒥ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᐱᒍᑦᔨᐅᑎᓂᒃ 
ᐱᓇᓱᖃᑎᒋᕝᕕᓂᒃ.” ᔨᐊᓂᕗ ᒪᓂᒃ-ᒍᐊᑦᑭᓐ ᐱᓇᓱᒋᐊᓯᓛᕐᑐᖅ ᔪᓓ 7, 2022-ᒥ ᒥᓂ ᑯᔩᒥᒃ 
ᐃᓇᖐᕙᓪᓕᐊᓯᓗᓂ, ᓄᕐᖃᒪᕆᓛᕐᑐᒥᒃ ᔪᓓ 6-ᒥ.  ᒥᓂ ᑯᔩᒥᒃ ᐅᖄᕕᑦᓴᖃᖃᑦᑕᓛᕐᑐᖅ ᐃᑲᔪᕐᑕᐅᒍᒪᓕᕈᓂ 
ᐃᓂᒥᓂᒃ ᓱᖏᐅᑎᓴᕐᓂᒥᓂ.   
 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐃᓄᓕᒫᓂᒃ ᐃᑲᔪᕐᑎᐅᓚᖓᑎᓪᓗᒋᑦ ᓄᐃᑕᐅᓚᐅᕐᓯᒪᕗᑦ 1978-ᒥ ᔦᒥᔅ 
ᐯᒥ ᑯᐯᒃᓗ ᑕᕐᕋᖓᓂ ᐊᖏᖃᑎᒌᓐᓂᖅ ᐊᖏᖃᑎᒌᒍᑕᐅᔪᕕᓂᐅᑎᓪᓗᒍ. ᑯᐯᒃᓕᒫᑲᓵᑉ ᓄᓇᕐᔪᐊᖁᑎᖓᓂ, 
ᓄᓇᕐᔪᐊᒥ ᓇᓗᓀᒃᑯᑕᐅᑉ ᐃᑳᖓᔫᑦ 55 ᖁᓛᓂ ᐃᓗᓯᓕᕆᓂᕐᒨᓕᖓᔪᓂᒃ ᐃᓄᓕᕆᓂᕐᒨᓕᖓᔪᓂᓪᓗ 
ᓄᓇᓕᒻᒥᐅᓂᒃ ᑖᒃᑯᓇᓂ ᓄᓇᓕᓐᓂ ᖁᓕᓪᓗ/ᑕᓪᓕᒪᐅᔪᕐᑐᓗ ᓯᑕᒪᓪᓘᓂ (14-ᓂ) ᐃᓗᓯᓕᕆᔨᐅᒍᒫᕐᓂᐊᑎᓪᓗᒋᑦ 
ᓄᐃᑕᐅᓯᒪᔪᑦ ᐊᖏᖃᑎᒌᒍᑎᒧᑦ. 

